
1. Aamaal ka daar o madar niyatoon per hai

Ameer ul-momineen Abu Hafs Umar bin khattab « se riwayat hai, farmate hain:
mein ne Allah ke Azt Js-, ko yun farmate suna:

aamaal ka madaar niyatoon per hai, aur har shakhs wahi paye ga jis ki us
ne niyyat ki. lehaza jiski hijrat Allah aur us ke Rasool ki taraf thi to is ki
hijrat waqai Allah aur is ke Rasool hi ki taraf hai, aur jiski hijrat duniya ki
taraf thi ke use haasil kare ya kisi aurat ki taraf thi ke us se nikah kare to
aise shakhs ki hijrat usi cheez ki taraf hai jis ki taraf us ne hijrat ki-

is hadees ko hadees ke dono imamon abu Abdullah Mohammad bin Ismael bin
Ibrahim bin Mughira bin Bardazba Bukhari Juafi ne, aur Abul Husain Muslim bin
Hajjaj bin Muslim Qashiri Neshapuri ne apni sahihain mein riwayat kiya hai, yeh
dono kitaaben (hadees ki) tamam kitabon mein sab se sahih (yani moatbar)
kitaaben hain.

2.1slam, imaan aur ahsaan ka hayan

Hazrat Umar < hi se riwayat hai farmate hain, aik din hum Allah ke Rasool
ke paas baithy hue they ke ek shakhs aaya jis ka libas nihayat hi safaid tha,
baal bilkul kale they, us per safar ka koi asr na tha aur hum mein se koi use
pehchanta bhi na tha, yahan tak ki woh aakar Nabi ke paas baith gaya,
apne ghutney aap ke ghutnon se laga diye aur dono hatheliyan ranon per
rakh di aur kaha: ae Mohammad, mujhe Islam ke bare mein bataiye is per
Allah ke Rasool ne farmaya: Islam yeh hai ke tu is baat ki gawahi de ki
Allah ke siwa koi (hageeqi) mabood nahi aur Mohammad Allah ke Rasool
hain, namaz qaim kere, zakat ada kare, Ramadaan ke roze rakhe aur agar
isteta’at ho to Allah ke ghar ka Hajj kare. is ne kaha: Aap ne sach kaha. is ki
baat per hamein bada ta’ajjub huwa ki khud hi poochta hai aur khud hi
tasdeeq bhi karta hai. Phir us ne kaha: mujhe imaan ke bare mein batiyye,
Aap ne farmaya: (imaan yeh hai) ki tu Allah per, us ke firshton per, us ki
kitabon per, us ke Rasoolon per, akhirat ke din per imaan laaye aur taqdeer
ki bhalai aur buraii per imaan laaye. Us ne kaha: Aap ne such kaha. Phir
kaha: mujhe Thsaan ke bare mein bataiyye. Aap ne farmaya: (Ihsaan yeh
hai) ki tu Allah ki ibadat is tarah kare ki goya to use dekh raha hai, aur agar
to use nahi dekhta to woh to tujhe dekh hi raha hai. Us ne kaha: mujhe
gayamat ke (waqt) bare mein bataiyye. Farmaya: jis se poocha gaya hai
woh us ke bare mein poochne wale se ziyada nahi janta. Us ne kaha: mujhe
us ki nishaniyan hi bata dijiye. App ne farmaya: (us ki nishaniyon mein se
eik nishani yeh hai ki) baandi apni malkin ko janam degi aur tu nange paon
kapdon se mahroom, bakriyan charane walon ko dekhe ga ki woh onchi
onchi imaarton per fakhar kar rahe hain. Us ke baad woh shakhs chala
gaya, aur mein kaafi der tak baitha raha, Allah ke Nabi ne mujh se kaha: ae
Umar, jante ho yeh sawalaat poochne wala kon tha? mein ne kaha: Allah
aur us ka Rasool hi behtar jante hain. App ne farmaya: yeh Jibrael they,
tumhe tumhara deen sikhane ke liye aaye they. Is hadees ko imam muslim
ne riwayat kiya hai.

Abu Abdul Rahman Abdullah bin Umar bin khattab «: se riwayat hai,
farmate hain:

mein ne Allah ke Rasool ko farmate suna: Islam ki bunyaad paanch
cheezon per hai, is baat ki gawahi dena ke Allah ke siwa koi (hageeqi)
mabood nahi aur Mohammad Allah ke Rasool hain, namaz gaim karna,
zakat ada karna, (Allah ke) ghar ka Hajj karna aur Ramadan ke roze rakhna.

4.insaan ki takhleeq aur tagdeer

Abu Abdur Rahman Abdullah bin Masood -« se riwayat hai farmate hain:
Hum se Allah ke Rasool ne hadees bayan ki aur Aap As-sadiq Al-masdooq
hain. Aap ne farmaya: tum mein se har aik ki takhleeq is tarah hoti hai ki
woh apni maa ke pet mein chalees din tak nutfa ki shakal mein rehta hai,
phir isi tarah alaga ki shakal mein rehta hai, phir isi tarah muzgha ki
shakal mein rehta hai, phir us ki taraf aik farishta bheja jata hai, to us mein
rooh phoonk di jati hai aur chaar cheezon ke likh daine ka hukum diya jata
hai. Us ka rizq, us ki Umar, us ka amal aur yeh ke who shaqi hai ya Saeed,
us zaat ki qasam jis ke siwa koi mabood-e-barhaq nahi, aik aadmi
jannatiyon jaise aamaal karta raheta hai, yahan tak ke us ke aur jannat ke
darmiyan bas aik haath ka faasla rahe jata hai lekin phir us per Allah ka
likha Sabgat le jata hai aur who jahannamiyon jaise aamaal karne lag jata
hai yahan tak ke jahannam mein daakhil ho jata hai. aur aik aadmi
jannatiyon ke aamaal karta raheta hai yahan tak ke us ke aur jahannam ke
darmiyan bas aik haath ka faasla rahe jata hai lekin phir us per Allah ka
likha Sabqat le jata hai aur who jannatiyon ke aamaal karne lag jata hai aur
jannat mein daakhil hojata hai.

9. Amal ki gabuliat ka gaida aur hid'at ki burae
Umm ul momineen umme Abdullah hazrat Aayisha & se riwayat hai,
farmati hain: Allah ke Rasool ne farmaya, jis ne hamare is amar (yani deen)
mein koi aisi cheez nikali jo us mein nahi thi to woh radd kar di jaye gi.
Aur Muslim ki aik riwayat mein yun hai:
Jis kisi ne koi aisa amal kiya jis ke karne ka hum ne hukum nahi diya tha,
woh amal radd kardiya jaye ga.

6. Halal o haraam ke silsila mein tagwa ka intimaam

Abu Abdullah Noman bin Basheer & se riwayat hai, farmate hain:

Mein ne Allah ke Rasool ko yun farmate suna: Halal wazeh hai aur haraam
bhi wazeh hai, aur un dono ke darmiyan kuch mashkook cheezain hain
jinhein bohat se log nahi jante, lehaza jis shakhs ne apne aap ko un shak
wali cheezon se bachaaye rakha us ne apne deen aur apni izzat ko bchaliya,
aur jo un mushtaba cheezon mein ja pada woh haraam mein ja pada. Is ki
misaal aisi hai ke aik charwaha apne janwar aisi zameen ke qareeb charaye
jo badshah ke liye khaas hai, bohat mumbkin hai us ke janwar is mana ki hui
jagah mein ja paden aur charne lagen. khabardaar, her badshah ki aik
khaas jagah hoti hai (jis mein logon ka dakhla mana hota hai) aur Allah ki
mamnooa jagah woh cheezain hain jinhein us ne haraam kardiya hai.
khabardaar, jism mein gosht ka aik tukda hai, agar woh sahih hojaye to
sara jism sahih ho jata hai, aur agar wahi bigad jaye to sara jism bigad jata
hai. (yeh baat achi tarah) jaan lo ki woh gosht ka tukda aadmi ka dil hai.

1. Deen khyr khawahi ka naam hai

Abragiya Tamim bin Aus Addari & se riwayat hai, ke Nabi ne farmaya:
Deen nasihat (khyr khawahi) ka naam hai. Hum neh poocha: kis ke liye
Aap neh farmaya: Allah ke liye, us ki kitaab ke liye, us ke Rasool ke liye,
musalmanoon ke imam ke liye aur aam musalmanoon ke liye.

8. Islam mein dakhila aur jaan o maal ki hurmat

Ibn Umar & se riwayat hai, ke Allah ke Rasool ne farmaya:

mujhe is baat ka hukum diya gaya hai ki mein logon se gitaal karta rahon
yahan tak ki woh is baat ki gawahi de den ki Allah ke sewa koi mabood
nahi aur Mohammad Allah ke Rasool hain, aur namaz gaim karen aur zakat
bhi ada karen, jab woh aisa kar len to unhon ne apne khoon aur apne maal
ko mujh se mehfooz karliya, siwaye Islam ke haq ke, aur un ka hisaab Allah
ke zimma hai.

9. Nabi ke hukum aur mumaniat mein farmabardari

Abu Huraira Abdul Rahman bin Sakhar & se riwayat hai, farmate hain:
mein ne Allah ke Rasool ko yun farmate suna, jis cheez se mein tumhe
mana karoon us se ruk jao aur jis cheez ka mein tumhe hukum dun use

apni isteta’at ke mutabiq poora karo, kyunke tum se pahelon ko salawon ki
kasrat aur apne nabiyo se ikhtilaaf hi ne halaak kiya hai.

10. Halal kamaai aur nabuliat e dua
Abu huraira « se riwayat hai, ke Allah ke Rasool ne farmaya:
Allah Tayyib hai aur woh siwaye Tayyib ke koi cheez gabool nahi karta, aur
us ne imaan walon ko wahi hukum diya hai jo rasoolon ko diya, Allah ta’ala
ne farmaya:
{EXN S A N s
ae rasoolo, tayyibat (pak cheezon) mein se khao aur neik aamaal karo.
aur farmaya:
{3565 6 ot fe BT 2 G )
ae imaan walo, jo pak cheezen hum ne tumhe bataor e rizag di hain, unhen
mein se khao.
phir Allah ke Nabi ne ek shakhs ka zikar kiya jo lambe safar per hai, baal
bikhre hue hain, gard o ghubar mein atta huwa hai, apne dono haath
aasman ki taraf utah kar pukaar raha hai, ya rab! ya rab! lekin (haal yeh hai
ki) uska khana haraam hai, us ka pina haraam hai, us ka libaas haraam hai,
woh haraam hi per pall raha hai, ab us ki dua kaise qabool hosakti hai?

11. Mashkook cheez se parhaiz karna
Abu Mohammad Hasan bin Ali bin Abi Taalib «, Nabi ke nawase aur aap ki
khusbhoo, se riwayat hai, farmate hain:
Mein ne Nabi se yeh baat achchi tarah mehfooz karli hai: jo cheez tumhe
shak mein daal de use chod kar tum us cheez ko ikhtiyar karo jo tumhe
shak mein na dale.
Is hadees ko imam Tirmizi aur Nasai ne riwayat kiya hai aur imam Tirmizi
farmate hain: Yeh hadees hasan sahih hai.

12. Gair magsood cheezon se parhaizkama
Abu Huraira # se riwayat hai, farmate hain:
Allah ke Rasool ne irshad farmaya: aadmi ke Islam ki khoobi yeh hai ke jin

cheezon se us ka ta’allug nahi unhen chod de. Yeh hadees hasan hai, ise
imam Tirmizi aur Ibn Maja ne riwayat kiya hai.

13. Dusron se sulooq ka pemana
Abu Hamza Anas bin Malik .4 khadim e Rasool, Nabi se yeh farmaan naqal
karte hain ki Aap ne farmaya:
Tum mein se koi shakhs us waqt tak (kaamil) imaan wala nahi ho sakta jab
tak ke woh apne (musalman) bhai ke liye bhi wohi cheez pasand na kare jo
khud apne liye pasand karta hai.

13. G131 A IcID DI GHIoll

14. Qatl ki hurmat aur islami hudood
Ibn Masood # se riwayat hai, farmate hain:
Allah ke Rasool ne irshad farmaya: jo musalman is baat ki gawahi deta ho
ki Allah ke siwa koi (mabood) barhaq nahi aur mein Allah ka Rasool hon us
ka khoon (yani qatl) hargiz halal nahi siwaye teen logon ke: shadi shuda
zaani, jaan ke badle jaan aur deen (islam) ka chodne wala, jamaat se alag ho
jaane wala.

19. Imaan aur islami ikhlaq mein talluq
Abu Huraira # se riwayat hai, ke Allah ke Rasool ne farmaya:
Jo shakhs Allah aur akhirat ke din per imaan rakhta hai use chahiye ki woh
khyr ki baat kare warna chup rahe, aur jo shakhs Allah aur akhirat ke din
per imaan rakhta hai use chahiye ki apne maheman ka ikram kare.

16. Gussa se parhaiz karna

Abu Huraira « se riwayat hai ke ek shakhs ne Nabi se kaha:
Mujhe wasiyyat ki jiye, Aap ne farmaya:

gussa na kar, us ne kayi martaba apna sawal dohraya, aap ne jawab diya:
gussa na kar.

11. Ahsaan ki fazeelat

Abuyala Shaddad bin Aus < Nabi se riwayat karte hain ke Aap ne farmaya:

Allah Ta’ala ne har cheez per ahesaan likh diya hai. Lihaza jab tum qgatal
bhi karo to achche tareeqa se qatal karo aur jab tum zabah karo to behtar
tareeqga se zabah karo, aur tum mein se har aik apni churi teez karle aur
apne zabiha ko raahat pahunchaye.

18. Tauwa aur gunaaho ka kaffara
Abuzar Jundub bin Janada aur Abu Abdur Rahmaan Muaaz bin Jabal
Nabi se riwayat karte hain ke aap ne farmaya: to jahan bhi ho Allah se
darta rahe, aur burai ho jane per us ke baad bhalai karle, woh use mita de
gi, aur logon ke sath achche akhlaq se pesh aa.

19. Aliah per tawakkal aur ayeedah Qaza o yader
Abdullah bin Abbas «; se riwayat hai farmate hain:
aik din mein Allah ke Rasool ke peeche sawaar tha, aap ne mujh se
farmaya: ae bachche, mein tujhe kuch batein sikhata hon (unhen yaad
rakhna), Allah ki hifazat kar, Allah teri hifazat kare ga. Allah ki hifazat kar
tu use apne samne paye ga. Jab tu mange to Allah se maang, aur madad
chahe to Allah hi se madad talb kar. Yeh baat jaan le ki sare bande agar mil
kar tujhe faida pahunchana chahein to kuch faida nahi pouncha satke,
siwaye uske jo khud Allah ne tere liye likh diya hai, aur agar sare bande mil
kar tujhe nugsaan pahunchana chahein to kuch nugsaan nahi pahuncha
satke siwaye us ke jo khud Allah ne tere liye likh diya hai. Qalam utha liye
gaye aur siyahi sookh chuki.
Is hadees ko imam Tirmizi ne riwayat kiya hai aur kaha ke yeh hadees
hasan sahih hai. [ sahih ]
Tirmizi ke ilawa dosaron ne yeh bhi izafah riwayat kiya hai:
Allah ki hifazat kar, tu use apne samne paye ga, tu Allah ko ache haal mein
yaad rakh, woh tujhe takleef ke haal mein yaad rakhe ga. Yeh baat jaan le ki
jo cheez tujh se chook gayi woh tujhe milne wali na thi, aur jo cheez tujhe
pahunchi hai woh tujh se chookne wali na thi. Yeh bhi jaan le ke (Allah ki)
madad sabr ke sath aur kushadgi takleef ke sath hi hai aur har mushkil ke
sath aasani hai. [sahih legairihi]

20. Haya ki ahmiyat

Abu masood Ugbah bin Amr Ansari badri <% farmate hain:

Allah ke Rasool ne farmaya: pichle zamane ke anbia ke kalaam se jo batein
baad walon ko mili hain un mein se (aik baat) yeh bhi hai ke jab tujhe haya
hi mehsoos na ho to phir jo chahe kar.

21. Imaan aur istigamat ki ahmiyat
Abu Amr aur baaz ne Abu Amra bhi kaha hai. Sufyan bin Abdullah 4 se
riwayat hai, farmate hain:
Mein ne (Allah ke Rasool se) kaha: ae Allah ke Rasool, Islam ke silsila mein
mujhe koi aisi baat bata di jiye ke aap ke siwa phir mujhe kisi aur se (is ke
barey mein mazeed) poochne ki zaroorat baqgi na rahay. Aap ne farmaya:
keh mein Allah per imaan laya, phir is (baat) per istiqgamat ikhtiyar kar.

22. Faraiz ki kaamil adaigi per jannat ka wada

Abu Abdulah Jabir bin Abdullah Ansari «: se riwayat hai farmate hain:
Ek shakhs ne Allah ke Rasool se sawal kiya, us ne kaha: agar mein farz
namazain padhon, Ramadan ke roze rakhon, halal ko halal janu aur

haraam ko haraam, aur is se ziyada na karoon to kya mein jannat mein ja
sakta hon? Aap ne farmaya: haan.

23. Aamaal aur un ke asraat

Abu Malik Haris bin Asim Ashri 4 se riwayat hai, farmate hain:

Allah ke Rasool ne farmaya: paki aadha imaan hai, aur Al-hamdulillah
traazu ko bhar deta hai, aur subhan allah wal hamdulillah (yeh kalma ya
dono kalime) aasman o zameen ke darmiyan ki poori jagah ko bhar deta
hai. ya farmaya: bhar dete hain, aur namaz noor hai aur sadqa daleel hai,
aur sabar roshni hai aur quran tere haq mein ya tere khilaaf hujjat (yani
daleel ya gawah) hai. Har shakhs (koshish ke liye) nikalta hai, phir apne
aap ko bech kar khud ko (jahannam se) azad kraleta hai ya phir halakat
mein daal deta hai.

24. Allah ki azmat aur insaan ki mohtaji
Abuzar Ghifari Nabi se riwayat karte hain ke khud Allah ke Nabi ne Allah
se riwayat bayan ki hai, Allah ta’ala farmata hai:
ae mere Bando, mein ne zulm ko apne uper haraam karliya hai aur tum per
bhi aapas mein zulm karna haraam garar diya hai, lehaza tum aik dosre per
zulm na karo.
ae mere Bando, tum sab bhuke ho siwaye us ke jise mein khilaun, lehaza
tum mujh se khana mango mein tumhe khilaun ga.
ae Bando, tum sab libaas se mahroom ho, siwaye us ke jise mein libaas ataa
karoon. Tum mujh se libaas mango, mein zaroor tumhe libaas Ata karoon
ga.
ae Bando, tum raat din ghalatiyan karte ho, aur mein ghaltion ko maaf
karne wala hon, tum mujh se mughfirat mango, mein zaroor tumhari
mughfirat karoon ga.
ae Bando, tum sab mil kar bhi mera kuch nugsaan nahi kar sakte aur na hi
tum sab mil kar mujhe faida pouncha satke ho.
ae mere Bando, tum sab ke sab, awwalin se aakhareen tak, jinnaat bhi aur
insaan bhi, sab se muttaqi shakhs ke dil ki tarah ho jaien to us se meri
badshahat mein kuch bhi izafah nahi hoga.
ae Bando, agar tum sab awwalin se aakhareen tak, jinnat aur insaan kisi
bad tareen gunah gaar shakhs ke dil ki tarah ho jaien to meri badshahat
mein us se koi bhi kami na hogi.
ae Bando, tum sab ke sab jinnat aur insaan, jama ho kar aik sath mujh se
mangen aur mein unhen unki mangi hui cheez de bhi doon to us se mere

paas jo kuch hai us mein itni kami bhi na hogi jitni kami samandar mein
suee dubone se is samandar mein hoti hai.

ae mere Bando, yeh to bas tumahre aamaal hain jinhein mein tumahre liye
mehfooz karke rakh raha hoon phir (un ka badla) poori tarah tumhe ataa
karoon ga. lehaza jis ko bhalai (yani inaam) miley woh Allah hi ki hamd
kare aur jise buraee (yani saza) miley woh khud apne aap hi ko malamat
kare.

295. Neki ke raston ki kasrat
Hazrat Abuzar < se riwayat hai ke Allah ke Rasool ke sahaba mein se baaz
ne Aap se kaha: ae Allah ke Rasool, maldaar log saare ajar le gaye, hamari
tarah woh bhi namaz padhte hain, hamare sath woh bhi roza rakhte hain,
lekin woh apne zayed maloon ko sadqa kar dete hain (jo hum nahi kar
sakte) Aap ne farmaya: kya Allah ne tumahre liye sadqa ke aur raste paida
nahi kar diye hain? Har tasbeeh sadqa hai, har tagbir sadqga hai, har
Tehmid sadqa hai, har Tahleel (laa ilaha illa Allah kehna) sadga hai, bhalai
ka hukum dena sadqa hai, buraie se rokna sadqa hai, yahan tak ke tumhara
apni biwion se sohbat karna bhi sadga hai. Unhon ne poocha: ae Allah ke
Rasool hum mein se aik shakhsh apni shahwat poori karta hai aur use us
per bhi ajar milta hai? Aap ne farmaya: agar woh haraam tareeqe se apni
khwahish poori karta hai to kya us per gunah ka boojh na hota? Bus usi
tarah jab us ne halal tareeqa se apni khwahish poori ki to us ke liye ajar hai.

26. Sadga ka mugam aur is ki soorten
Abu Huraira # se riwayat hai, farmate hain:
Allah ke Rasool ne farmaya: har din jis mein sooraj tulu hota hai us mein
aadmi ke har jod per sadga (dena zurori) hai. do admion ke darmiyan Adal
(ki bunyaad per faisla) karna sadqa hai, kisi aadmi ko us ki sawari per
sawaar hone mein madad karna ya us ki mata’a (cheez) utha kar use sawari
per rakh dena sadga hai, achi baat sadqa hai, namaz ki taraf chalne wala

har gadam sadqa hai, aur raste se takleef dene wali cheez hata dena sadga
hai.

21. Insaan ke dil per neki aur gunah ke asraat
Nawas bin Sa’an < se riwayat hai, woh nabi kareem se riwayat karte hain
ke Aap ne farmaya:
neki achche akhlaq ka naam hai aur gunah woh hai jo tere jee mein khatke
aur tujhe yeh na pasand ho ke logon ko woh baat maloom hojaye.

Wabsa bin Maabad < se riwayat hai, farmate hain:

Mein Allah ke Rasool ke paas aaya, Aap ne mujh se kaha: kya tum neki se
mutaliq poochne aeye ho? mein ne kaha: jee haan, Aap ne farmaya: apne
dil se fatwa talab karo. Neki woh hai jis per aadmi ka nafs mutma’in ho jaye
aur us ke dil mein itminan paida hojaye, aur gunah woh hai jo jee mein
khatkta rahe, aur seene mein traddud peda karde, chahe fatwa daine wale
tujhe fatwa bhi de chuke hon.

Yeh hadees hasan hai, hum ne isey dono imamon ki masnadon, masnad
Ahmed aur masnad Darmi mein riwayat kiya hai. [ hasan legairehi]

28. Itteha’e sunnat ki ahmiyat aur bidat ka anjaam

Abu Najih Irbaz bin Saria < se riwayat hai, farmate hain:

Ek din Allah ke Rasool ne hamein aisa waaz sunaya ke jis se dil dehal gaye
aur ankhen num hogyin. hum ne arz kiya: ae Allah ke Rasool, aap ka yeh
waaz to vidaa hone wale ke waaz ki tarah hai. lehaza aap hamein wasiyat
kijiye. Aap ne farmaya: mein tumhe Allah se tagwa (yani Allah se darne) ki
wasiyyat karta hon, aur sunney aur maanne ki wasiyyat karta hon chahe
tum per kisi ghulam hi ko ameer bana diya jaye. is liye ke tum mein se
jobhi zindagi paye ga woh bohat ikhtilaaf dekhe ga, pus tum per meri
sunnat aur mere hidaayat yafta khulafaye rashdin ki sunnat ki pairwi
zurori hai. use apni dadhoon se mazbooti ke sath pakad lo, aur khabardaar
(dini) umoor mein nai nai cheezon se bacho, kyunke har bidat gumraahi
hai.

29. Zuhaan ki hifazat

Muaaz bin Jabal 4 se riwayat hai, farmate hain:

mein ne kaha: ae Allah ke Rasool, mujhe koi aisa amal batadijye jo mujhe
jannat mein daakhil karde aur jahannam se door karde. Aap ne farmaya:
tum ne aik bohat azeem cheez ka sawal kiya hai, aur yeh cheez us shakhs
ke liye bohat aasaan hai jis ke liye khud Allah Ta’ala use aasaan karde. Tum
Allah hi ki ibadat karo, us ke sath kisi cheez ko shareek na karo, namaz
qgaim karo, zakat ada karo, Ramadan ke roze rakho aur Allah ke ghar ka Hajj
karo. Phir farmaya: kya mein tumhe kher ke darwaze na bata dun? Roza
dhaal hai, aur sadga gunah ko aisey mita deta hai jaise pani aag ko bujha
deta hai aur raat ke waqt ada ki jaaney wali namaz phir aap ne yeh aayat
padhi

Un (naik bandon) ke pahelu apne bistaron se alaheda hi rehete hain, yahan
tak ke aap ne (v5.l») tak padha. Phir kaha: kya mein tumhe deen ki jad, us ka

sutoon aur us ka sab se oncha hissa na batau? mein ne kaha: ae Allah ke
Rasool, zaroor batayen. Aap ne farmaya: deen ki jad Islam (yani kaamil
farmabardari ya shaha datain ka iqraar) hai, us ka sutoon namaz hai, aur
us ka sab se oncha hissa jihad hai. phir farmaya: kya mein tumhen un
tamam cheezon ki asal bunyaad na batau? mein ne kaha: ae Allah ke
Rasool, zaroor batayen. Aap ne apni zabaan ko pakad kar kaha: is ko roke
rakho mein ne kaha: ae alh ke Rasool, hum zabaan se jo batain karte hain
un baton per bhi hamari pakad hogi? farmaya: tujhe teri maa gum karde,
kya logon ki zabaan ki fasal (yani kamaai) hi woh cheez nahi jo unhen moh
ke bal ya farmaya naak ke bal ghaseet kar jahannam mein le jaye gi?

30. Islam mein halal o haraam ka gaida
Abu Salaba Khashna bin Nashib « se riwayat hai, woh Allah ke Rasool se
riwayat karte hain ke Aap ne farmaya:
Allah Ta’ala ne faraiz muqarrar kardiye hain, unhen hargiz zaya na karo,
aur us ne kuch hadein muqarrar kar di hain unhen paar na karo, aur us ne
kuch cheezon ko haraam kardiya hai, un haraam cheezon mein na ja pado,
aur baaz cheezon ke silsila mein us ne sukut ikhtiyar kiya hai, bhool kar
nahi balke tum per rahem karte hue, lehaza un cheezon ki khood kureed
mein na pado.
yeh hadees hasan hai, imam Daarqutni waghera ne isey riwayat kiya hai. [
zaeef |

31. Zuhud ki fazeelat
Abu Abbas Sahal bin Saad al-Saadi « se riwayat hai, farmate hain:
Ek shakhs Nabi ki khidmat mein hazir huwa aur kaha: ae Allah ke Rasool,
mujhe koi aisa amal batadijye ke us ke karne se Allah bhi mujh se
mohabbat kare aur log bhi mohabbat karne lagen. Aap ne farmaya:
duniya mein zuhud ikhtiyar karo, Allah tum se mohabbat kare ga aur jo
kuch logon ke paas hai us se be raghbat ho jao, log bhi tum se mohabbat

karne lagen ge.
Yeh hadees hasan hai, isey imam Ibne Maaja waghera ne hasan sanadon se

riwayat kiya hai.

32. Dosaron ko takleef dene ki mumaniat

Abu Saeed Saad bin Malik bin Sinan Khudri « se riwayat hai, ke Allah ke
Rasool ne farmaya:

(Islam mein) na zarar hai na zirar.

Yeh hadees hasan hai, isey Ibn Maaja aur Daar Qutni waghera ne sanadan
riwayat ki hai. aur imam Malik ne Moatta mein Amr bin Yahya an Aniyah
an Nabi ke tareeq se mursalan riwayat kiya hai, pus unhon ne sanad se abu
Saeed « ko saqit kardiya. Is hadees ke aur bhi turooq hain jo ek dosre ko
tagwiyat dete hain.

33. Hagoou ke silsila mein daawa ke sath daleel ki zaroorat

Ibn Abbas @ se riwayat hai, ke Allah ke Rasool ne farmaya:
Agar logon ko mahez un ke dawon ki bunyaad per haq de diya jata to kai
log dosron ke maal aur un ke khoon per daawa kardete, lekin (usool yeh hai

ke) daleel ki zimma daari daawa karne wale per hai aur jo (is daawa ka)
inkaar kare us ke zimma yameen (yani gasam) hai.

Yeh hadees hasan hai, isey imam Baihaqi ne isi tarah riwayat kiya hai, aur
is ka baaz hissa sahihain mein bhi mojood hai. [ sahih ]

34. Buraiyon ko rokne ki koshish aur us ke maratib
Abu Saeed Khudri « se riwayat hai, farmate hain:
Mein ne Allah ke Rasool ko yun farmate suna, tum mein se jo shakhs kisi
buraee ko hota dekhe woh use haath se rok de, agar is ki taagat na ho to
zabaan se (roke), aur agar us ki bhi taaqat na ho to dil se (is ke rokne ki fikar
kare), aur yeh imaan ka kamzor tareen darja hai.

39. Musalman ke sath achche sulooq ki ahmiyat

Abu Huraira # se riwayat hai, farmate hain:

Allah ke Rasool ne farmaya: Aapas mein hasad na karo, mehez geemat
badhane ke liye boli per boli na lagao, aapas mein aik dosre se bughz na
rakho, aur na hi ta’alluq tod kar aik dusre ko peeth dikhao aur tum mein se
koi kisi ki bae per bae na kere, balke tum sab Allah ke bande aur aik dosre
ke bhai ban jao, aik musalman dosre musalman ka bhai hai, woh us per
zulm nahi karta, woh us ko (be-madad) chodd nahi deta. woh na use
jhutlata hai aur na hi use hageer samjhta hai. Tagwa yahan hai aur Aap ne
apne seene ki taraf ishara karte hue teen martaba yeh baat kahi. Aadmi ke
liye itna hi shar kaafi hai ki woh apne musalman bhai ko hageer samjhae.
Aik musalman ki yeh saari cheeze dusre musalman per haraam hain, us ka
khoon, us ka maal, us ki izzat

36. Deen ka ilm seekhne aur sikhne ki fazeelat

Abu Huraira # se riwayat hai, woh Nabi se riwayat karte hain, Aap ne
farmaya:

Jo shakhs aik momin se duniya ki taklifon mein se koi takleef door kare
Allah ta’ala us se gayamat ke din ki taklifon mein se koi takleef door karde
ga. Aur jo kisi musalman ke aib per parda daal de, Allah ta’ala duniya aur
akhirat mein us ke sath parda poshi ka maamla farmaye ga, aur Allah ta’ala
bande ki madad per hota hai jab tak bandah apne bhai ki madad per ho aur
jo shakhs ilm ki talb mein koi rasta chalta hai Allah ta’ala us ke us amal ki
bunyaad per us ke liye jannat ka rasta aasaan kar deta hai aur jab bhi kuch
log Allah ke kisi ghar mein jama ho kar Allah ki kitaab padhte hain aur
aapas mein us ka dars karte hain to un per sakinat nazil hoti hai, unhen
rehmat dhanp leti hai aur Allah apne paas firshton mein unn ka tazkira
karta hai aur jis shakhs ko us ka amal peeche karde use us ka nasab aage
nahi kar sakta.

31. Neki aur gunah ke silsila Allah ka fazl aur Adal

Ibne Abbas razzi Allah anhuma se riwayat hai, woh Allah ke Rasool se
riwayat karte hain, jo Aap khud Allah Tabarak o ta’ala se riwayat karte
hain. farmaya:

Allah ta’ala ne nekiyan aur buraiyan likh deen, phir use bayan bhi kardiya.
lehaza jo shakhs kisi neki ka iradah kare lekin us per amal na kar sake to
Allah ta’ala apne paas se us ke liye aik kaamil neki likh deta hai aur agar
woh us neki ki niyat karne ke baad us neki per amal bhi kar le to Allah
ta’ala us ke liye apne paas dus guna se le kar saat sao guna tak balke us se
bhi kaee guna ziyada nekiyan likh deta hai, aur agar bandah kisi gunah ka
iradah kare lekin phir us gunah se baaz rahe to Allah ta’ala us ke liye bhi
apne paas aik kaamil neki likh deta hai, aur agar woh bandah us gunah ko
kar baithe to us ke liye bas aik hi gunah likh deta hai.

38. Wilayat ka husool aur is ke lawazmaat

Abu Huraira razzi Allah anho se riwayat hai, farmate hain:

Allah ta’ala farmata hai: jo mere kisi wali se dushmani kare, us ke liye meri
taraf se jung ka elaan hai aur bandah faraiz se ziyada kisi aur cheez se mera
qurb (nazdeegqi) haasil nahi karsakta. Aur nawafil ke zareya woh mere qurb
mein mazeed badhta rehta hai yahan tak ke mein us se mohabbat karne
lagta hon, pus jab mein use apna mehboob bana leta hon to mein us ka
kaan ban jata hon jis se woh sune, us ki aankh ban jata hon jis se woh
dekhe, us ka haath ban jata hon jis se woh pakde aur us ka paon ban jata
hon jis se woh chale, aur ab (maamla yeh hojata hai) ke agar woh mujh se
mange to mein use ataa karoon aur woh mujhe se panah mange to zaroor
use panah doon.

39. Islami ehkaam mein insani majhuriyon ki ri-ayat
Ibn Abbas razzi Allah anhuma se riwayat hai, ke Allah ke Rasool ne
farmaya:

Allah ta’ala ne meri ummat se khata, bhool aur us amal se darguzar ka
maamla kiya hai jo un se jabar karke karwaya jaye.

40. Duniya mein reh kar akhirat ki fikar aur tayyari karna
Ibn Umar razzi Allah anhuma se riwayat hai, farmate hain:
Allah ke Rasool ne mere kandhe per haath rakha aur farmaya:
Duniya mein aise raho jaise koi musafir ho ya rasta paar karne wala aur
Ibne Umar razzi Allah anhuma farmaya karte: Jab tum shaam karo to
subah ka intzaar na karo, aur jab subah karo to shaam ka intizaar na karo.
Apni sehat ke zamane mein apni bemari ke zamane ke liye kuch (tosha) le
lo, aur apni zindagi mein maut ke liye (aamaal) jama karlo

41. Apni khwahishaat ko shariat ke tabhe karna

Abu Mohammad Abdullah bin Amr bin Aas razzi Allah anhuma se riwayat
hai, farmate hain:
Allah ke Rasool ne farmaya: tum mein se koi shakhs imaan wala nahi ho

sakta jab tak ke us ki khwahish us (deen) ke tabe na hojaye jise le kar mein
aaya hon.

42. Allah ki rehmat aur gunaaho ki maghfirat

Anas bin Malik razzi Allah anho farmate hain, mein ne Allah ke Rasool ko
yun farmate suna:

Allah ta’ala ka farmaan hai: ae Ibne aadam, jab tak tu mujhe pukaarta rahe
ga aur mujh se umeed rakhe rahe ga, tera amal jaisa bhi ho mein teri
maghfirat karta rahon ga aur mujhe us ki kuch parwa nahi. ae Ibne aadam,
tere gunah chahe aasman ki bulandi ko choo jayen phir to mujh se
maghfirat chahe to mein zaroor teri maghfirat karunga aur kuch parwah
na karoon ga. ae Ibne aadam, agar tu zameen bhar ke gunahon ke sath
mujh se mile lekin tu ne mere sath kisi cheez ko shareek na kiya ho to mein
utni hi maghfirat ke sath tujh se milon ga.

